[bookmark: _GoBack]एसियालीहरूलाई लक्षित गरिएको भेदभावको बारेमा मानव सम्वन्ध आयोगको वक्तव्य
पिट्टसबर्ग, पीए (मार्च २६, २०२०) धेरै समाचारमाध्यमले समाचार ल्याएअनुसार, संसारभर र संयुक्त राज्यमा एसियन मूलका मानिसको विरूद्धको भेदभाव बढिरहेको छ । पत्ता नलागेको डर र कोभिड-१९ को विषयमा गतल सूचनाका कारण भेदभावमा बृद्धि भएको हो । यस्ता गैरकानूनी र अक्षम्य भेदभावका घटनामा निम्न कुरामा बृद्धि भएको समावेश हुन्छः एसियनविरूद्धको अलंकार, जस्तै नोभल कोरोनाभाइरसलाई "चाइनिज भाइरस" भनिनु, चिनियाँविरूद्धको सोसल मिडिया पोस्टहरू; सेवा दिन अस्विकार गर्ने; एसियालीहरूले चलाएको व्यापारलाई वेवास्ता गर्ने; एसियालीहरूले चलाएको व्यापारबाट मानिसलाई टाढा राख्न गलत हल्ला फैलाउने; दुर्व्यवहार गर्ने; तोडफोड गर्ने;  र कुटपिट गर्ने । यस्ता जातिवाद र विदेशीप्रतिको घृणा (जेनोफोविया) नयाँ, गलत मान्यताले बढाएपनि यस्ता व्यवहारहरू हाम्रो देशका लागि नयाँ कुरा होइनन् । जे जस्तो कारणले भएपनि सिटी अफ पिट्टसबर्गमा यस्ता गतिविधीहरू स्विकार गरिदैंन वा सहन सकिदैंन ।
अर्गनाइजेसन अफ चाइनिज अमेरिकन्स (ओसीए) को पिट्टसबर्ग च्याप्टरका अध्यक्ष मरियन लियनका अनुसार, यो महिनाको शुरूमा अत्यावश्यक नभएका व्यवसायहरू बन्द गर्नुअघि एसियाली रेस्टुरेन्टहरूको व्यापार ५० प्रतिशतले घटेको थियो । एसियाली मूलका व्यक्तिसँगको सम्पर्कमा रहेपछि मेडिकल उपचार खोज्नेजस्ता गतिवधीको बारेमा पनि PghCHR जानकार छ । यी गतिवधीहरू ती व्यक्तिका लागि मात्र नभइ हाम्रो समग्र समुदायका लागि पनि घातक छन् ।  पिट्टरबर्ग आफूलाई जीवन्त अन्तर्राष्ट्रिय समुदाय भएकोमा गर्व गर्दछ तथा यो डर र दुविधाको समयमा उनीहरूको साथमा हुनुपर्छ र जातिवादको अलंकारको विरूद्ध बोल्नुपर्छ ।
तपाईंले हाम्रो अन्तर्राष्ट्रिय समुदायलाई यसरी सहयोग गर्न सक्नुहुन्छः स्थानीयको एसियाली व्यवसायबाट खाना, अन्य सामग्री वा गिफ्ट कार्ड किनेर; जोखिमयुक्त समूहलाई सेवा पुर्याइरहेका स्थानीय गैरसरकारी संस्थामा स्वयंसेवा गरेर; छिमेकी, साथी र सहकर्मीको भलाई सुनिश्चित गर्न भर्चुअल रूपमा उहाँहरूसम्म पुगेर; तपाईंले जातिवादी वा विदेशीलाई घृणा पुर्याउने टिप्पणी सुनेमा त्यसका विरूद्ध बोलेर; भेदभाव र घृणा फैलाउने गतिविधीको उजुरी गर्न प्रोत्साहन गरेर- यदि PghCHR ले यी दाबीको अनुसन्धान गर्न नसकेपनि हामीले सहयोग गर्न सक्ने एजेन्सीका लागि सधैं स्रोतहरू उपलब्ध गराउनेछौं ।
पिट्टसबर्ग मानव सम्पर्क आयोग (“PghCHR”) पिट्टसबर्ग समुदायका सदस्यहरूलाई निष्पक्ष, समतापूर्वक र समानतापूर्वक व्यवहार गरिन्छ भन्ने कुरा सुनिश्चित गर्नका लागि अस्तित्वमा छ । यसमा मानिसहरू भेदभावको डरमा बाँच्नु नपर्ने कुरा सुनिश्चित गर्नु पनि पर्दछ । एसियाली व्यक्तिहरूका विरूद्ध हालै गरिएको घृणा र भेदभावको गतिवधीसहित घृणा र भेदभावका सबै गतिविधीको निन्दा गर्न PghCHR युएसभर र पिट्टरबर्ग समुदायका हाम्रा जातिवाद सामाजिक न्याय साझेदारसँगै छ ।  हामी पिट्टसबर्ग समुदायलाई आश्वस्त पार्न चाहन्छौं की नोभल कोरोनाभाइरसको कार्यस्थलमा परेको प्रभावका बाबजुद पनि PghCHR ले सोधपुछ प्राप्त गर्न र शिकायतहरूको अनुसन्धानको काम जारी राख्छ र घृणा तथा भेदभाव निर्मूल गर्न प्रतिबद्ध छ ।
सिटीको नागरिक अधिकारको कानून परिपालना गराउने निकायको रूपमा, PghCHR ले संरक्षित वर्ग को सदस्यताका आधारमा रोजगार, सार्वजनिक आवासहरू (जस्तै सर्वसाधारणका लागि खुला रहेका व्यवसायहरू) र घरहरू (जस्तै भाडामा लिने वा किन्ने) मा हुने भेदभावको शिकायतको अनुसन्धान र समाधान गर्छ । गत वर्ष सिटी अफ पिट्टसबर्गमा तपाईं वा तपाईंले चिनेका कसैले भेदभाव भोग्नुपरेको छ र शिकायत उजुरी गर्न चाहनुहुन्छ भने, तपाईंले PghCHR लाई फोनको माध्यमबाट 412-436-9619 मा वा अनलाईनमा https://pittsburghpa.gov/chr/chr-forms बाट सम्पर्क गर्न सक्नुहुन्छ ।
 
थप जानकारीका लागि सम्पर्क गर्नुहोस्:
मेगन  स्ट्यान्ली
कार्यकारी निर्देशक, पिट्टसबर्ग मानव सम्पर्क आयोग
टेलिफोन: 412-360-9553
इमेल: megan.stanley@pittsburghpa.gov


